
				এই পাতাটির মুদ্রণ সংশোধন করা প্রয়োজন। 
ইংলণ্ডের ইতিহাস, রোমের ইতি
হাস, এবং জ্যামিতি ৩য় অধ্যায়। * শিক্ষাবিধায়ক” প্রস্তাব নামক
পুস্তক প্রণয়ন করিয়া শিক্ষক ও ছাত্রবৃন্দের বিশেষ উপকার করিয়াছেন ।
ইহঁর “ ঐতিহাসিক " উপন্যাস বাঙ্গালা ভাষায় এক নূতন জিনীস । ইহার পর শত শত উপন্যাস বাঙ্গালা ভাষায় প্রকাশিত হইয়াছে ; কিন্তু ঐতিহাসিক উপদ্যাসই সকলের পথ প্রদর্শক। ইনি “পুষ্পাঞ্জলি” নামক পুস্তক প্রণয়ন করিয়া স্বদেশ প্রেমের পরাকাষ্ঠা প্রদর্শন করিয়াছেন। পরে “পারিবারিক প্রবন্ধ,” “সামাজিক প্রবন্ধ,” এবং “আচার প্রবন্ধ” এই পুস্তক তিন খানি প্রণয়ন করেন। “পারিবারিক প্রবন্ধ” বাঙ্গালা ভাষায় অপূৰ্ব্ব পদার্থ। এই পুস্তকে প্রকাশিত অনেক বিষয় অনেকের মতের সহিত মিলিতে না পারে ; কিন্তু যিনি ইহা অনুধাবন পূৰ্ব্বক পাঠ করিয়াছেন, তিনি মুক্তকণ্ঠে স্বীকার করিবেন যে দারিদ্র্য প্রপীড়িত বঙ্গবাসী ইহার উপদেশানুসারে চলিলে নিশ্চয়ই মুখ শাস্তিতে
• বাস করিতে পারে। অনেক হিন্দুর বিশ্বাস যে গৃহে মহাভারত থাকিলে গৃহদাহ হয় না; সেইরূপ অনেকের বিশ্বাস যে, যে গৃহে পারিবারিক প্রবন্ধ থাকে তথায়
২১৩ ]
অশাস্তি প্রবেশ করিতে পারে
न । 龜
ভূদেব বাবু যে স্বদেশপ্রেমিক ও
, স্বদেশহিতৈষী তাহার ভূরি ভূরি
প্রমাণ আছে। ১৮৯৩ খৃষ্টাব্দে এই মহাত্মা প্রায় দুই লক্ষ টাকা সংস্কৃত চর্চার উন্নতির জন্ত দান করিয়াছেন। পরের উপকারের জন্ত এরূপ নিঃস্বার্থ দান সংসারে অতি বিরল ।
ভূরিশ্রব-নরপতি বিশেষ। ইনি
রাজা সোমদত্তের পুত্র ছিলেন। তিনি মহাদেবকে প্রসন্ন করিয়া পুত্রের জন্য এই বর প্রাপ্ত হন যে ইনি সমরে শিনিপুত্র সাত্যকিকে সৰ্ব্বসমক্ষে পরাস্ত করিয়া পদাঘাত করিতে পারিবেন। ভারতযুদ্ধে ইনি কৌরব পক্ষ অবলম্বন করেন। ১৪শ দিবসের যুদ্ধে ইনি সাত্যকিকে পরাস্ত করিয়া সৰ্ব্বজন সমক্ষে পদাঘাত করিয়া খড়গাঘাতে তাহাকে বধ করিতে উদ্যত হইলে,অৰ্জুন খড়গসহ । ইহঁার দক্ষিণ হস্ত ছেদন করেন । পরে সাত্যকির হস্তে ইনি মৃত্যুমুখে পতিত হন। (মহ)
ভৃগু—ব্রহ্মার মানসপুত্র, মুনিবিশেষ ।
ইনি প্রজাপতিরূপে নিয়োজিত হইয়া দক্ষের কন্যা খ্যাতির সহিত পরিণয়পাশে বদ্ধ হন। ইহার তনয় বিষ্ণুপত্নী লক্ষ্মী এবং পুত্র

